
Caring counts: Foreword and reommendations (Samoan translation)

E aoga tausiga ma vaavaaiga: O le taimi nei ua tatau ai ona faatauaina le aufaigaluega o loo vaavaaia ma tausia tagata matutua i Niu Sila.  

E oo atu lava i le 48,000 le toatele o tagata faigaluega i Niu Sila, ma o le toatele lava o tamaitai, latou te faia galuega e le mafai ona tuua e tatau lava ona fai i aso taitasi, ae e tele lava ina le iloa ma vaaia. Latou te vaavaaia ma tausia tagata matutua i o latou aiga, i nofoaga e tausia ai tagata matutua, ia poo falema’i foi. 
Ua faaaogaina e le Human Rights Commission (Komisi o Aiatatau a Tagata) lona paoa e Suesueina ai, e suesue ai avanoa e tutusa uma ai tagata mo galuega i le vaega o le vaavaaia o tagata matutua, ma ua aoina mai ai molimau mai le 886 tagata ua ova atu i le taimi o le 12 masina i le 2011-2012. O tagata uma lava, seivagana ai le toalua o pule o isi fale o tagata matutua o e sa auai ai, e mananao ia si’i totogi ma tulaga o i latou e galulue ile vaaia ma le tausiga o tagata matutua.
 
E fia faafetai tele atu lava le Komisi i le selau ma selau o tagata matutua faigaluega o Niu Sila ma o latou aiga, o e vaaia, o tausima’i, foma’i, o e faia tausiga i fale o tagata matutua, o e tausia ma vaaia tagata matutua i o latou aiga, tagata e vaaia le soifua maloloina, o kulupu mai nuu, Komiti o Soifua maloloina Itumalo, sui mai matagaluega o le malo ma Sui o le Palemene sa matou fono ma feiloai. O le faafetai faapitoa lava i a Grey Power, le Faalapotopotoga o Tausima’i i Niu Sila, le Iuni o Auaunaga o Tagata faigaluega ma Meaai ma  le U3A, i lo latou faatulagaina o fonotaga faataamilo i le atunuu atoa.
Ua toe lafo atu nei le ata o le lipoti i a i latou uma lava o e na auai ai mo ni faamatalaga e toe tuuina mai na e aofia atu i le tusiga faaiu. O fautuaga na atinaeina e le Komesina o Avanoa Tutusa i Galuega mo Tagata Uma ma le aufaigaluega sa iloiloina nei faamatalaga toe faafoi mai, ma ua faamaonia e le Komisi o Aiatatau a Tagata i Niu Sila. 
Ou te fia faailoa atu foi le galuega fita sa faia ma le loto tuuina atu atoa e le aufaigalega toaititi a le Komisi o Aiatatau a Tagata, i latou sa tuuina mai atoatoa lo latou sao ua sili atu nai lo mea sa matou manatu i ai, faigaluega i le tele o itula se’ia faaumaina ai le galuega. Ae maise ai la, le faafetai faapitoa i a Sue O’ Shea, Moana Eruera ma Emilia Don Silva.

I lo’u la taimi o le Komesina o Avanoa Tutusa i Galuega mo Tagata Uma,  e seasea lava i ai se taimi na fefinaua’i ai e uiga i mataupu tau galuega ma ni mataupu e uiga i le maualalo o totogi o tagata e vaavaaia ma tausia tagata matutua. O le malilie faatasi la pei ona faaalia mai i le suesuega, e ta’u mai ai o Niu Sila e i ai le avanoa le faatusatusaina e tali atu ai i le lelei o le totogiina o tagata faigaluega “i galuega faamomoi loto” ia e faia pea lava e tagata faigaluega toaititi lava ole tausia o nai tagata matutua vaivai. O le faaupuga fai pea lava i le atunuu, pe a o atu tagata faigaluega a le Komisi i nuu e faapea o le faatauaina o le tausiga o tagata matutua i Niu Sila e tutusa ma le faatauaina o i latou o loo faia le vaavaaiga ma le tausiaina o tagata matutua. 
O le manatu i faafitauli ia o loo faataalioilio i le vaaiga ma le tausiga o tagata matutua ua na o se vaega ua atagia mai ai lo matou iloa tuufaatasia e faapea e le o talafeagai ma tatau a matou mea ia e fai i le toatele o tagata faigaluega ua matou faailoga tagata faasaga i ai. O le le faia o se mea i totogi e le o tutusa ai tagata ma le talafeagai le toe totogiina mai e sui a’i ia femalagaaiga, o le solia lea o faavae autu o aiatatau a tagata. A vaai la i lona faatauaina o soliga o faavae nei e le mafai ona ta’uamiotonuina i ni finauga e mafai ona faia. 
Ina ia tali atu i mataupu o avanoa tutusa i galuega, e tatau  ona i ai se taitaiga faamatalaina lelei i totonu o le malo. E faamalosia ai I lea tulaga le atinaeina o le manatu o tiute fai ma ia faamaoni o I tatou uma lava ae maise lava I latou ua lausilafia lelei e pei o minisita o le malo: le Minisita ole Soifua maloloina, le Minisita o Mea Tau Tamaitai ma le Minisita o  Tagata Matutua Sinia; Matagaluega o le Soifua maloloina; Komiti Itumalo ole Soifua maloloina, Iuni, ma o latou tagata pito maualuga. O le leo o isi tagata ma o latou aiga e tatau foi ona amanaiaina, faatauaina ma ia matua aloaia ma faalogo foi i ai. 
O fautuaga mo le  Aoga o tausiga ma vaavaaiga, Tautiaki tika e faatatau tonu i le faia o faaiuga. Ua faia e le Komisi se faataitaiga o le tau e tatau mo sitepu e tolu e faagasolo ai fuafuaga ia toe maua ai totogi o tagata e vaavaaia isi tagata ia tutusa uma i totonu ole tolu tausaga. Ua faia foi isi fautuaga e le lipoti faasino i le tuueseina o le faailoga tagata ma faasolo atu ai i le tutusa uma mo avanoa faigaluega.
Ua tuuina atu atoa le lagolagoina e le Komisi o Aiatatau a Tagata le tuufaatasiga o fautuaga mai lenei suesuega ina ia atoatoa ai ona iloa ole tutusa o avanoa mo tagata uma i le vaega e vaavaaia ma tausia tagata matutua. O le taimi nei ua tatau ona faatino ai. I le faatauaina o le amiotonu ua le tatau ona tatou toe taliaina le faatuai i le tali atu i faiga le tutusa o tagata uma a o lea e i ia tatou le paoa e foia ai. 
Ua faapaiaina le lipoti mo tagata matutua uma i Niu Sila aemaise lava o tatou tina ma tama, ma tama ma tina o o tatou matua.. I waihangatia te pūrongo nei mā te hunga kaumātua katoa o Aotearoa, tae ake ki ngā whāea, ngā mātua, ngā koroua me ngā kuia.

Dr Judy McGregor

Equal Employment Opportunities Commissioner

Kaihautū Oritenga Mahi


O Fautuaga
1. Taitaiga 

· Ia mautinoa lelei e le Palemia o minisita e I ai tiutefai mo tagata matutua ia I le toasefulu pito I luga o latou tulaga I le Kapeneta I le tuuina atu o auaunaga e sili atu ona lelei, ma ia tuuina mai taitaiga ma le tuufaatasiga faaminisita I a latou matafaioi uma lava.

2. Totogi
· O le Minisita o le Soifua Maloloina e faatonu i Komiti Itumalo o le Soifua Maloloina (District Health Boards (DHBs) e atinaeina le mea faigaluega ia ausia ai totogi ia tutusa uma i le va o tagata e fesoasoani i le vaavaaia ole soifua maloloina i DHBs ma e vaavaaia ma tausia tagata i aiga ma e e galulue i fale o tagata matutua
· O le DHBs ma e tausia tagata I fale o tagata matutua ma e e lagolago i le tausiga i aiga e faaopopo totogi ia tutusa uma mo e e tausia tagata mai faatupega mai le malo mo le vaega o le soifua maloloina I totonu o le tolu tausaga. 
3. Femalagaa’i talafeagai 
· E atinaeina e le Matagaluega o le Soifua maloloina ma le DHBs ia tulafono fai pea lava ma le fetaui o femalagaaiga talafeagai, ia e toe iloiloina i tausaga uma ma toe sui, ma e kava ai le tau sa’o o femalagaaiga e aofia ai tau o taavale ma taimi e alu i femalagaaiga. 
4. O tusipasi
· O e e faia galuega i le vaega o le vaaiga o tagata matutua ma le ITO (Careerforce) ua tuuina atu latou uma ia mautinoa o tagata faigaluega fou uma e tatau ona ausia le Level 2 ma le tusipasi o Tomai Faavae i totonu o le ono masina talu ona amata ma o tagata faigaluega uma ia ausia lenei tusipasi i totonu o le leisi lua tausaga. I totonu ole 5 tausaga, Level 3 e tatau ona avea ma maualuga masani o tusipasi mo tagata faigaluega uma lava ua 18 masina o galue pe sili atu foi. 

5. Tapulaa o le Saogalemu 

· O le tapulaa o le ofo fua atu - volenitia “O faailo mo le saogalemu o tausiga o tagata matutua ma le tausiga o e ua galogalo mea” e tatau ona avea ma mea e tatau lava ona fai (compulsory) ia mautinoa ai le puipuia o tagata matutua ma e tausia latou. 
· O le tapulaa mo le “Vaega e Lagolago i le Aiga ma le Komiuniti” e tatau lava foi ona fai  (compulsory). 

6. Faamatalaga mo e fesoasoani I ai
· O le polokalame ole lima fetu e faatusatusa i ai nofoaga e nonofo ai ma le sini ia faaleleia atili filifiliga a e e fesoasoani i ai ma ia faamaoni le malo, ua atinaeina ma ua avea nei ma ia faaaogaina i Niu Sila e le Matagaluega o le Soifua maloloina ma le DHBs atoa ai ma fesoasoani mai le Suetusi - Auditor-General (A-G).

7. Faamaoni/Talitonuina 

· E tuuina mai e le Komiti Itumalo o le Soifua Maloloina ia faaaliga i la latou lipoti faale-tausga le faateleina o faatupega ma auiliiliga i femalagaaiga talafeagai ma totogi e tutusa ua fuafuaina i le vaavaaiga o tagata matutua ma konekalate e tuuina atu.
8. Tagata faigaluega mai isi atunuu
· Ua mautinoa lelei e le Ofisa o Femalaaiga I Niu Sila o faamatalaga e uiga i manaoga i tusipasi ma le lesitalaina o loo maua I atunuu e o mai ai tagata faigaluega I le vaaiga o tagata matutua. 
9. Ituaiga tagata eseese e tausia
· E tuuina atu ele Aufaigaluega a le Soifua maloloina i Niu Sila ia feau e faailoa atu ai ia “galuega ia toe fai pea lava” i le tausiga o tagata matutua ma atinaeina o fuafuaga e faamalosia galuega totogi i vaega o le taimi ia faatele atu o latou itula faigaluega. 

10. Faatauaina o e vaavaaia ma tausia isi
· E tali malo le Komisi o Aiatatau a Tagata i fonotaga a latou e i ai siea ma sui o ofisa o le malo, tagata maualuluga ma e faia galuega,ma le Age Concern ma le Grey Power, o iuni tagata faigaluega ma kulupu o komiuniti ia faaleleia ai le galulue faatasi o vaega uma ma faalauiloa ai ma faamanatu ai le aufaigaluega totogi mo le tausiga o tagata matutua. 
� O i latou e vaavaaia ma tausia isi, e masani ona faaigoaina o tagata fesoasoani faafoma’i e tausia isi, poo tagata faigaluega lagolago a le komiuniti, ma e aofia ai i latou e faigalueg i fale e nonofo ai tagata matutua ma fale i siosiomaga o aiga.








